
 
 
 
 
 
 
 
 
 
 
 
 
 
 
 
 
 
 
 
Cefndir 
Y gallu i ymaddasu yw'r gallu i addasu i newid yn y 
dyfodol er mwyn manteisio ar gyfleoedd sy'n codi a 
rheoli'r risgiau ychwanegol a geir mewn modd priodol. 
 
Mae Asiantaeth yr Amgylchedd wedi llunio canllaw 
newydd sy'n darparu dulliau gweithredu i sicrhau y 
rhoddir gwerth priodol ar hyblygrwydd yn y dyfodol wrth 
wneud penderfyniadau ac arfarnu opsiynau  mewn 
perthynas â Rheoli Perygl Llifogydd ac Erydu Arfordirol. 
Bydd hyn yn helpu i nodi atebion cost-effeithiol sy’n gallu 
ymdopi â sawl elfen o ansicrwydd yn y dyfodol. 
Bydd y dulliau gweithredu a'r canllaw newydd yn 
ychwanegu at ganllawiau arfarnu presennol, gan 
ddarparu dulliau gweithredu ymarferol y gellir eu 
defnyddio i asesu gwerth y broses o gynnwys 
hyblygrwydd yn y dyfodol.  
 
Pam mae angen yr astudiaeth hon? 
Mae Rheoli Perygl Llifogydd ac Erydu Arfordirol bob 
amser wedi wynebu'r her o wneud penderfyniadau yn 
wyneb sawl elfen o ansicrwydd, gan gynnwys yn yr 
hinsawdd, yr economi a'r gymdeithas. Yn draddodiadol, 
aed i'r afael â'r rhain drwy fabwysiadu dull rhagofalus, 
gan weithredu mor gynnar â phosib i reoli risgiau posib, 
ond mae'r costau'n debygol o fod yn uchel. Fodd 
bynnag, gall dull ymaddasol a reolir, sy'n fwy hyblyg ac 
sy'n gallu mynd i'r afael â heriau a chyfleoedd wrth 
iddynt godi, gynnig manteision. Gall y manteision 
gynnwys mwy o wydnwch wrth wynebu newidiadau 
negyddol (e.e. codiad yn lefel y môr, cynnydd mewn 
tywydd eithafol) a chaniatáu i gyfleoedd godi o 
newidiadau cadarnhaol yn y dyfodol (e.e. newidiadau yn 
y polisi Rheoli Perygl Llifogydd ac Erydu Arfordirol, 
gwybodaeth wyddonol well, cynnydd mewn cyllid) a mwy 
o gost-effeithiolrwydd. Mae absenoldeb dulliau 
gweithredu clir i roi gwerth ar ddulliau ymaddasol wedi'i 
gydnabod fel rhwystr i fabwysiadu ehangach. Mae'r 
prosiect hwn yn mynd i'r afael â'r bwlch hwn drwy 
ddarparu dulliau gweithredu newydd i roi gwerth ar yr 
hyblygrwydd a gynigir gan ddulliau ymaddasol. 
 
Beth sydd yn y canllaw? 
Mae'r canllaw wedi'i ddatblygu'n seiliedig ar amrywiaeth 
eang o dystiolaeth a gasglwyd o adolygiadau 
llenyddiaeth, astudiaethau achos, barn arbenigwyr, 
gweithdai rhanddeiliaid a chanllawiau arfarnu presennol. 

Mae'r canllaw yn cynnwys cyngor ar ystyried dulliau 
ymaddasol ar gamau gwahanol wrth arfarnu, gan 
gynnwys diffinio'r broblem, nodi cyfleoedd, gosod 
amcanion, sgrinio amcanion ac arfarnu opsiynau. Mae'r 
dulliau gweithredu ymarferol yn y canllaw yn cynnwys 
dulliau a argymhellir ar gyfer meddwl am sefyllfaoedd 
gwahanol yn y dyfodol, dull sgrinio opsiynau a 
methodoleg coeden benderfyniadau. Mae enghreifftiau o 
ddefnyddio'r dulliau hyn mewn astudiaethau achos syml 
hefyd wedi cael eu cynnwys. 
 
Ceir dau gyhoeddiad sy'n cyflwyno'r canfyddiadau o'r 
prosiect hwn. Anelir y Canllaw Arfarnu Atodol at 
ymarferwyr, a dylid ei ddefnyddio ochr yn ochr â 
chanllawiau arfarnu presennol i gefnogi dull gwell o roi 
gwerth ar atebion ymaddasol. Mae'n darparu cyngor 
ymarferol ac enghreifftiau o roi'r dulliau a ddatblygir yn y 
prosiect hwn ar waith. Mae'r adroddiad yn esbonio sut 
cafodd y canllaw ei ddatblygu, sut mae adborth 
ymarferwyr wedi dylanwadu arno a meysydd i'w 
datblygu yn y dyfodol. 
 
Beth oedd y prif ganfyddiadau? 
Mae deall a rheoli ansicrwydd yn y dyfodol yn gymhleth. 
Mae datblygu dulliau i asesu gwerth ymatebion i 
ansicrwydd yn gofyn am ddull gweithredu clir  a 
strwythuredig.  
 
Mae’r dull strwythuredig a ddatblygwyd gan y canllaw 
hwn: 
• yn cefnogi canllawiau presennol, megis canllaw 

arfarnu Rheoli Perygl Llifogydd ac Erydu Arfordirol 
 
• yn gwella'r gallu i roi gwerth ar ddulliau ymaddasol a 

reolir wrth arfarnu. Nid yw hyn o reidrwydd yn gofyn 
am ddadansoddi cymhleth, ond mae'n golygu y gellir 
cydnabod ac adlewyrchu realiti dyfodol ansicr yn y 
broses arfarnu. 

 
Mae'n debygol y cyflawnir y rhan fwyaf o fanteision lle 
mae newid sylweddol yn debygol a lle y wynebir 
ansicrwydd sylweddol. Lle mae’r sefyllfa'n fwy sicr ac 
mae'r difrod yn llai, nid oes angen dadansoddiad manwl 
o reidrwydd.  
 
Y gynulleidfa darged 

Rhoi cyfrif am y gallu i ymaddasu mewn arfarniad opsiynau 
Rheoli Perygl Llifogydd ac Erydu Arfordirol 

Bwriad y canllaw hwn yw helpu rhanddeiliaid, rheolwyr 
prosiect Rheoli Perygl Llifogydd ac Erydu Arfordirol ac 
ymgynghorwyr yn Asiantaeth yr Amgylchedd wrth 
ddatblygu ac arfarnu dulliau ymaddasol a reolir. 
 
Mae'r canllaw hwn yn disgrifio dulliau gweithredu a 
thechnegau y gellir eu defnyddio i helpu i roi gwerth ar 
ymaddasrwydd, ond mae hefyd yn bwysig nodi nad yw'n 
elfen orfodol o'r holl arfarniadau prosiect. Dylai unrhyw 
un sy'n ystyried ei ddefnyddio i lywio'r achos busnes ar 
gyfer buddsoddiadau Rheoli Perygl Llifogydd ac Erydu 
Arfordirol drafod ei gynlluniau a defnyddio'r canllaw hwn 
gyda Thîm Buddsoddi ac Asesu Rheoli Perygl Llifogydd 
ac Arfordiroedd Asiantaeth yr Amgylchedd er mwyn cael 
eu cefnogaeth. 
 
 
Mae'r crynodeb hwn yn ymwneud â gwybodaeth o 
brosiect SC110001, yr adroddir amdano’n fanwl yn yr 
allbwn/allbynnau canlynol: 
 
Adroddiad: SC110001/R1 
Teitl: Hyrwyddo atebion ymaddasol a rhoi cyfrif am 
ddulliau ymaddasol mewn arfarniad  opsiynau Rheoli 
Llifogydd ac Erydu Arfordirol - canllaw atodol 
  
Adroddiad: SC110001/R2 
Teitl: Rhoi cyfrif am y gallu i ymaddasu mewn arfarniad 
opsiynau Rheoli Perygl Llifogydd ac Erydu Arfordirol 
  
Rheolwr prosiect: Daniel Hine a Paul Weller, 
Cyfarwyddiaeth Rheoli Perygl Llifogydd ac Erydu 
Arfordirol 
 
Rheolwr Thema: Sue Manson, Rheoli a Modelu 
Digwyddiadau 
 
Contractwr Ymchwil:JBA Consulting, Bank Quay 
House, Sankey Street, Warrington, Cheshire WA1 1NN 
 
Mawrth 2018 
 
Cafodd y prosiect hwn ei gomisiynu gan Gyfarwyddiaeth 
Rheoli Perygl Llifogydd ac Erydu Arfordirol Asiantaeth yr 
Amgylchedd, fel rhan o'r Rhaglen Ymchwil a Datblygu ar 
y cyd ar gyfer Rheoli Perygl Llifogydd ac Erydu 
Arfordirol. 
 
Gwefan: http://evidence.environment-
agency.gov.uk/FCERM/en/Default/FCRM.aspx 
 
E-bost: fcerm.evidence@environment-agency.gov.uk. 
 
Ymholiadau: enquiries@environment-agency.gov.uk. 
 
© Asiantaeth yr Amgylchedd 

